
 

 

A Coruña, 5 de febreiro de 2026 

 

 

Os especialistas recomendan acudir a Urxencias, aínda que o impacto non 

pareza importante, para avaliar axeitadamente as posibles lesións 

 

Medio milleiro de pacientes accidentados en 2025 

recorreron á Unidade de Lesionados de Tráfico de 

HM Hospitales na Coruña  

 

• Esta unidade contabilizou durante o pasado exercicio un total de 1.504 consultas 

de diversas especialidades, 458 probas diagnósticas e 27 cirurxías 

 

• O número de sesións de fisioterapia realizadas no Policlínico HM Matogrande 

ascendeu a 7.471 

 

 

A Unidade de Lesionados de Tráfico de HM Hospitales na Coruña atendeu durante 2025 
a un total de 506 pacientes, que tras sufrir un accidente de circulación se decantaron 
pola experiencia de HM Hospitales para diagnosticar e tratar as lesións derivadas deste 
tipo de sinistros. 

A maior parte destes pacientes, concretamente 445, accederon á Unidade a través do 
Servizo de Urxencias de HM Modelo, que é a porta de entrada habitual para estes casos 
e que conta cun equipo médico especializado nas lesións derivadas de accidentes de 
tráfico. Ademais, no Policlínico  
HM Matogrande realizáronse 7.471 sesións de rehabilitación, unha cifra que se mantén 
en valores similares aos do ano anterior. A todo iso hai que sumar 1.367 consultas de 
Traumatoloxía, 137 interconsultas con outras especialidades e 27 cirurxías. 

Este balance pon de relevo a confianza dos coruñeses neste Servizo de  
HM Hospitales. Neste sentido, a Dra. Paula Martínez Espada, directora médica de HM 
Hospitales na Coruña, agradece a confianza que ano tras ano depositan os pacientes 
desta cidade e a súa contorna en HM Hospitales, “e que nos serve de estímulo para 
continuar mellorando nesta área de actividade. No Hospital HM Modelo contamos con 
todos os medios diagnósticos e de tratamento necesarios para abordar as posibles 
lesións derivadas dun accidente de tráfico coas máximas garantías e de forma 
multidisciplinaria, ofrecendo unha atención integral, rigorosa e personalizada”. 

irenemontero@octo.es 

www.hmhospitales.com 

 

Desde a Unidade de Lesionados de Tráfico de HM Hospitales na Coruña recoméndase ás 
persoas que sofren un accidente de circulación acudir a Urxencias para que poidan ser 
valorados dentro das 72 horas posteriores ao incidente, aínda que a priori o impacto 
non fose moi forte, xa que é o único modo de poder coñecer o alcance real das lesións. 
Neste punto é necesario lembrar que as vítimas dun accidente de tráfico teñen o dereito 
para elixir o hospital onde ser atendidos sen que isto lles supoña custo algún, aínda que 
non conten cunha póliza de saúde privada, xa que os gastos xerados pola súa asistencia 
médica teñen que ser asumidos polas compañías de seguros. 

En relación coas xestións administrativas, a Unidade de Lesionados de Tráfico de HM 
Hospitales conta cun protocolo grazas ao cal o paciente non debe preocuparse de nada, 
xa que é o persoal de HM Hospitales quen se pon en contacto coas compañías de 
seguros para realizar todos os trámites e notificacións.

